
ກອງປະຊຸມປຶກສາຫາລືກ່ຽວກັບໂຄງການພະລັງງານລົມ ເຈືອງເຊີນ ກໍາລັງຕິດຕ້ັງໄຟຟ້າ 600 ເມກາວັດ ຢູ່ແຂວງບໍລິຄໍາ
ໄຊ

ໃນວັນທີ 03 ພຶດສະພາ 2024 ທ່ີຜ່ານມາ ຢູ່ທີນຄອນຫຼວງວຽງຈັນ, ກົມສ່ິງແວດລ້ອມ (ກສລ), ກະຊວງຊັບພະຍາກອນ
ທໍາມະຊາດ ແລະ ສ່ິງແວດລ້ອມ (ກຊສ) ໄດ້ຈັດກອງປະຊຸມ ຮ່ວມກັບພະແນກຊັບພະຍາກອນທໍາມະຊາດ ແລະ 
ສ່ິງແວດລ້ອມ (ພຊສ) ແຂວງບໍລິຄໍາໄຊ, ເພ່ືອປຶກສາແບບມີສ່ວນຮ່ວມ ຂ້ັນສູນກາງກ່ຽວກັບບົດປະເມີນຜົນກະທົ
ສ່ິງແວດລ້ອມແບບລະອຽດ ແລະ ແຜນຄຸ້ມຄອງ ແລະ ຕິດຕາມກວດກາສ່ິງແວດລ້ອມ, ໂຄງການພະລັງງານລົມ ເຈືອງ
ເຊີນ ກໍາລັງຕິດຕ້ັງໄຟຟ້າ 600 ເມກາວັດ, ຕ້ັງຢູ່ເມືອງຄໍາເກີດ ແລະ ເມືອງໄຊຈໍາພອນ ແຂວງບໍລິຄໍາໄຊ, ໂດຍການເປັນ
ປະທານ ຂອງ ທ່ານ ພູວົງ ຫຼວງໄຊຊະນະ ຮອງລັດຖະມົນຕີ ກຊສ, ມີ ທ່ານ ອຸ່ນເຮືອນ ໄຊຍະຈັກ ຫົວໜ້າ ກສລ, ທ່ານ ໂກ່ 
ໄຊສົມບັດ, ເຈ້ົາເມືອງໄຊຈໍາພອນ, ທ່ານ ສົມສະຫງວນ ສຸວັນນະລາດ, ຫົວໜ້າ ພຊສ ແຂວງບໍລິຄໍາໄຊ, ທ່ານ ແສງແກ້ວ 
ໃສມະນີ, ຮອງເຈ້ົາເມືອງຄໍາເກີດ, ທ່ານ ໃສຄໍາ ທອງລັດ, ຮອງປະທານສະພາປະຊາຊົນ ແຂວງບໍລິຄໍາໄຊ, ຕາງໜ້າບໍລິສັດ 
ຮຸ້ນສ່ວນລົງທຶນ ແລະ ພັດທະນາພະລັງງານ ຫວຽດ-ລາວ, ທີມງານທ່ີປຶກສາດ້ານສ່ິງແວດລ້ອມວິສະວະກໍາສ່ິງແວດລ້ອມ
ລາວ ຈໍາກັດຜູ້ດຽວ, ພ້ອມດ້ວຍ ບັນດາ ຜູ້ຕາງໜ້າຈາກພາກສ່ວນທ່ີກ່ຽວຂ້ອງຂ້ັນສູນກາງ/ທ້ອງຖ່ິນ ແລະ ບ້ານທ່ີຢູ່ເຂດ
ໂຄງການເຂ້ົາຮ່ວມ.

ໂຄງການໄຟຟ້າພະລັງງານລົມ ເຈືອງເຊິນ ຕ້ັງຢູ່ເມືອງຄໍາເກີດ ແລະ ເມືອງໄຊຈໍາພອນ ແຂວງບໍລິຄໍາໄຊ ໄດ້ເຊັນບົດບັນທຶກ
ຄວາມເຂ້ົາໃຈ (MOU) ລະຫວ່າງ ບໍລິສັດ ຮຸ້ນສ່ວນລົງທຶນ ແລະ ພັດທະນາພະລັງງານ ຫວຽດ-ລາວ (Viet Lao Energy 
Investment and Development Joint Stock) ກັບ ລັດຖະບານ ສປປ ລາວ ວັນທີ 11 ຕຸລາ 2023. ມີກໍາລັງຕິດຕັ້ັງ
ໄຟຟ້າທັງໝົດ 600 ເມກາວັດ ຊ່ຶງເຈ້ົາຂອງໂຄງການໄດ້ແບ່ງການພັດທະນາອອກເປັນ 2 ໄລຍະ (ແຜນພັດທະນາໂຄງການ 
ໄລຍະທີ 1 ກໍາລັງຕິດຕ້ັງໄຟຟ້າ 250 (ສອງຮ້ອຍຫ້າສິບ) ເມກາວັດ, ຄາດຄະເນໃຫ້ໄດ້ຜະລິດກະແສໄຟຟ້າ ກ່ອນວັນທີ 31 
ທັນວາ 2025 ແລະ ໄລຍະທີ 2 ກໍາລັງຕິດຕ້ັງໄຟຟ້າ 350 ເມກາວັດ ຄາດຄະເນໃຫ້ໄດ້ຜະລິດກະແສໄຟຟ້າ ໃນທ້າຍປີ 
2025-2030. ຂອບເຂດການສຶກສາໂຄງການ ມີພ້ືນທ່ີທັງໝົດ 24.576 (ຊາວສ່ີພັນຫ້າຮ້ອຍເຈັດສິບຫົກ) ເຮັກຕາ ນອນ
ໃນຂອບເຂດພ້ືນທ່ີຂອງ 9 (ເກ້ົາ) ບ້ານ ທ່ີຂ້ຶນກັບ 2 (ສອງ) ເມືອງ ຄື: ເມືອງໄຊຈໍາພອນ ມີ 6 (ຫົກ) ບ້ານ ແລະ ເມືອງຄໍາ
ເກີດ ກວມເອົາ 3 (ສາມ) ບ້ານ ຄື: ບ້ານນາເຮືອງ, ບ້ານນາຫາດ ແລະ ບ້ານທ່ົງແປ). ຄາດຄະເນມູນຄ່າລົງທຶນໂຄງການ 
ປະມານ 536.513.218 (ຫ້າຮ້ອຍສາມສິບຫົກລ້ານ ຫ້າແສນສິບສາມພັນ ສອງຮ້ອຍສິບແປດ) ໂດລາສະຫະລັດ ຮູບແບບ
ການລົງທຶນ ແມ່ນກ່ໍສ້າງ-ດໍາເນີນງານ-ທຸລະກິດ (Build-Operation-Business) ໃນໄລຍະ 25 (ຊາວຫ້າ) ປີ ຕາມ
ກົດໝາຍກໍານົດໄວ້.

ກອງປະຊຸມໃນຄ້ັງນ້ີ, ບັນດາຜູ້ຕາງໜ້າຈາກພາກສ່ວນທ່ີກ່ຽວຂ້ອງ ໄດ້ຮັບຟັງການລາຍງານສະພາບລວມ, ປະຫວັດຄວາມ
ເປັນມາ, ຮ່າງບົດປະເມີນຜົນກະທົບຕ່ໍສ່ິງແວດລ້ອມ ແບບລະອຽດ ແລະ ແຜນການຄຸ້ມຄອງ ແລະ ຕິດຕາມກວດກາ
ສ່ິງແວດລ້ອມ ຂອງໂຄງການດ່ັງກ່າວ. ຫັຼງຈາກນ້ັນ ໄດ້ມີຄໍາຖາມເຈາະຈ້ີມ ແລະ ຄໍາແນະນໍາໃຫ້ໂຄງການດໍາເນີນການ
ປັບປຸງເອກະສານດ່ັງກ່າວ ເປັນຕ້ົນ ແມ່ນໃຫ້ຄ້ົນຄວ້າປັບປຸງຕ່ືມ ຄື: 1) ໃຫ້ສົມທົບກັບກົມປ່າໄມ້, ກະຊວງກະສິກໍາ ແລະ 
ປ່າໄມ້, ກົມທ່ີດິນ, ກະຊວງຊັບພະຍາກອນທໍາມະຊາດ ແລະ ສ່ິງແວດລ້ອມ ເພ່ືອລົງສໍາຫຼວດ ແລະ ເກັບຂ້ໍມູນເນ້ືອທ່ີດິນ
ປ່າໄມ້ໃນເຂດໂຄງການ ພ້ອມທັງສະເໜີການຫັນປ່ຽນທ່ີດິນປ່າໄມ້ໄປເປັນທ່ີດິນປະເພດອ່ືນ ຕາມທ່ີໄດ້ກໍານົດໄວ້ໃນມາດຕາ 
25, 26 ຂອງກົດໝາຍວ່າດ້ວຍທ່ີດິນ ສະບັບປັບປຸງ ເລກທີ 70/ສພຊ, ລົງວັນທີ 21 ມິຖຸນາ 2019 ແລະ ມາດຕາ 81, 82 
ຂອງກົດໝາຍວ່າດ້ວຍປ່າໄມ້ ສະບັບປັບປຸງ ເລກທີ 64/ສພຊ, ລົງວັນທີ 13 ມິຖຸນາ 2019 ຫັຼງຈາກໄດ້ຮັບການຢ້ັງຢືນຈາກ
ກັບກົມປ່າໄມ້ ແລະ ກົມທ່ີດິນ ແລ້ວໃຫ້ນໍາສ່ົງມາຍັງກົມສ່ິງແວດລ້ອມ ກ່ອນນໍາສະເໜີການນໍາ ກະຊວງຊັບພະຍາກອນ
ທໍາມະຊາດ ແລະ ສ່ິງແວດລ້ອມ ພິຈາລະນາອອກໃບຢ້ັງຢືນກ່ຽວກັບສ່ິງແວດລ້ອມ; 2); ໃຫ້ເຈ້ົາຂອງໂຄງການສົມທົບກັບ
ອົງການປົກຄອງທ້ອງຖ່ິນ ເພ່ືອຄວາມເປັນກະພາບໃນກໍານົດງົບປະມານພັດ ທະນາທ້ອງຖ່ິນ ເພ່ືອຊ່ວຍເຫືຼອປະຊາຊົນທ່ີໄດ້
ຮັບຜົນກະທົບ ເປັນຕ້ົນ ການປັບປຸງ ຫືຼ ສ້າງເສ້ັນທາງ, ສ້າງແຜນສ່ົງເສີມການຜະລິດສິນຄ້າການກະເສດ ລວມທັງການ
ຊອກຫາຕະຫຼາດ, ສ່ົງເສີມທຶນການສຶກສາ ແລະ ໃຫ້ແຍກງົບປະມານດ່ັງກ່າວລະອຽດຈະແຈ້ງແຕ່ລະຂ້ັນ ໂດຍສະເພາະແມ່ນ
ແຂວງ, ເມືອງ ແລະ ບ້ານ ວ່າຈະມີງົບປະມານເທ່ົາໃດ; 3) ໃຫ້ບຸລິມະສິດແຮງງານທ້ອງຖ່ິນ ໂດຍສະເພາະແມ່ນບ້ານທ່ີໄດ້ຮັບ
ຜົນກະທົບເຂ້ົາຮ່ວມເຮັດວຽກຮ່ວມກັບໂຄງການ; 4) ໃຫ້ເຈ້ົາຂອງໂຄງການພິຈາລະນາສະໜອງງົບປະມານໃຫ້ແກ່ຄະນະ
ກໍາມະການ ເພ່ືອລົງຊຸກຍູ້, ຕິດຕາມ ກວດກາ ແລະ ແກ້ໄຂຜົນກະທົບຕ່ໍສິດການນໍາໃຊ້ທ່ີດິນ ແລະ ຊັບສິນເທິງໜ້າດິນ
ຂອງປະຊາຊົນ ຈາກການດໍາເນີນການກ່ໍສ້າງໂຄງການໃຫ້ທັນກັບສະພາບການ; 5) ໃຫ້ພິຈາລະນາຄືນກ່ຽວກັບການດໍາເນີນ

ຂອງປະຊາຊນ ຈາກການດາເນນການກສາງໂຄງການໃຫທນກບສະພາບການ; 5) ໃຫພຈາລະນາຄນກຽວກບການດາເນນ
ໂຄງການໄຟຟ້າພະລັງງານລົມ 600 ເມກາວັດ ທ່ີນອນໃນເຂດອຸທິຍານແຫ່ງຊາດ ນາກາຍ-ນ້ໍາເທີນ ເນ່ືອງຈາກວ່າໄລຍະ
ຜ່ານມາກອງອຸທິຍານແຫ່ງຊາດ ໄດ້ລົງນາມສັນຍາກັບບໍລິສັດໄຟຟ້າ ນ້ໍາເທີນ 2 ຈໍາກັດ ຕ່ໍກັບການປົກປັກຮັກສາ ແລະ 
ຄຸ້ມຄອງຊັບພະຍາກອນປ່າໄມ້ ໂດຍຈະບ່ໍອະນຸຍາດໃຫ້ດໍາເນີນການກິດຈະການອ່ືນໆໃນເຂດດ່ັງກ່າວ ເປັນຕ້ົນ: ການຂຸດຄ້ົນ
ບ່ໍແຮ່, ການກ່ໍສ້າງເສ້ັນທາງ ແລະ ອ່ືນໆ; 6) ໃຫ້ກວດກາຄືນກ່ຽວກັບພ້ືນທ່ີສໍາປະທານໂຄງການ ຈໍານວນ 24.000 ເຮັກຕາ 
ເພາະເຫັນວ່າກວມເອົາແຕ່ເມືອງຄໍາເກີດ ສ່ວນເມືອງໄຊຈໍາພອນ ແມ່ນບ່ໍມີເນ້ືອທ່ີໂຄງການດ່ັງກ່າວ; 7) ໃຫ້ກວດກາຄືນ
ກ່ຽວກັບການກ່ໍສ້າງໂຄງການດ່ັງກ່າວ ວ່າຈະມີຜົນກະທົບຕ່ໍກັບໂຄງການຊ້ື-ຂາຍ ສິນເຊ່ືອຄາບອນ ຂອງລັດຖະບານ ໃນ
ເຂດປ່າສະຫງວນແຫ່ງຊາດ ພູຈອມບອຍ, ປ່າປ້ອງກັນແຫ່ງຊາດ ນ້ໍາຍ່ວງ-ນ້ໍາມ່ວນ ແລະ ອຸທິ ຍານແຫ່ງຊາດ ນ້ໍາເທີນ-ນາ
ກາຍ.

ໃນຕອນທ້າຍ, ປະທານກອງປະຊຸມ ໄດ້ເນ້ັນໃຫ້ເຈ້ົາຂອງໂຄງການ ເອົາໃຈໃສ່ປັບປຸງຮ່າງບົດລາຍງານການປະເມີນຜົນ
ກະທົບຕ່ໍສ່ິງແວດລ້ອມ ແບບລະອຽດ ແລະ ແຜນຄຸ້ມຄອງ ແລະ ຕິດຕາມກວດກາສ່ິງແວດລ້ອມ ຕາມຄໍາຄິດຄໍາເຫັນ
ຂອງທຸກພາກສ່ວນໃນກອງປະຊຸມ ຄ້ັງນ້ີ ແລະ ນໍາສ່ົງມາຍັງ ກຊສ  ເພ່ືອດໍາເນີນການທົບທວນຕ່ືມ ແລະ ພິຈາລະນາ 
ກ່ຽວກັບ ການສະເໜີອອກໃບຢ້ັງຢືນ ກ່ຽວກັບສ່ິງແວດລ້ອມ. ສ່ິງສໍາຄັນ ຖ້າເມ່ືອໃດໂຄງການໄດ້ຮັບໃບຢ້ັງຢືນ ກ່ຽວກັບ
ສ່ິງແວດລ້ອມແລ້ວ, ໂຄງການຕ້ອງປະຕິບັດມາດຕະການສ່ິງແວດລ້ອມ ດ່ັງທ່ີລະບຸໃນເອກະສານດ່ັງກ່າວ ຢ່າງເຂ້ັມງວດ 
ເພ່ືອຫີຼກລ່ຽງບັນຫາຜົນກະທົບທ່ີຈະເກີດຂ້ຶນຕາມມາພາຍຫັຼງ.

ຂ່າວໂດຍ:  ພິກຸນທອງ ບຸນໃສ
---------------------------------------
ທ່ານສາມາດ ຕິດຕາມ ຂ່າວສານປະຊາສໍາພັນ ຂອງ ຂະແໜງຊັບພະຍາກອນທໍາມະຊາດ ແລະ ສ່ິງແວດລ້ອມ ໄດ້ທ່ີ:
Website: www.monre.gov.la
Facebook: www.facebook.com/monre.gov.la
Youtube: www.youtube.com/@monrelaopdr9573
ໂທລະສັບ: +856 21 263799

